
 ໝານ້ອຍໄດ້ຍິນສຽງດັງ



 Chandana Bandara Samarakoon


Isuri Dayaratne



 ໝານ້ອຍກຳລັງນອນຫຼັບຢ່າງສະບາຍໆ. ແຕ່ຕອນນີ້ ມັນຕື່ນແລ້ວ! ຍ້ອນສຽງ ເຈີ໊ບ ເຈີ໊ບ ເຈີ໊ບ....ກຼິດຈ໌ ກຼິດຈ໌ ກຼິດຈ໌... ເຈີ໊ບ ກຼິດຈ໌ ເຈີ໊ບ ກຼິດຈ໌...



 "ສຽງນັ້ນດັງມາແຕ່ໃສ?" ໝານ້ອຍ ຖາມຂຶ້ນຢ່າງສົງໄສ.



 "ຊ້າງນ້ອຍ, ຊ້າງນ້ອຍ, ເຈົ້າຄືຮ້ອງສຽງດັງແທ້!" ໝານ້ອຍ ເວົ້າຂຶ້ນ. "ບໍ່ແມ່ນຂ້ອຍໄດ໋. ຂ້ອຍບໍ່ໄດ້ຮ້ອງສຽງກຼິດຈ໌ ແບບນັ້ນ." ຊ້າງນ້ອຍ ຕອບກັບ.



 “ເໝັ້ນ, ເໝັ້ນ, ເຈົ້າຄືຮ້ອງສຽງດັງຫຼາຍແທ້!” ໝານ້ອຍ ເວົ້າຂຶ້ນ. “ນັ້ນບໍ່ແມ່ນສຽງຂ້ອຍ. ຂ້ອຍຮ້ອງສຽງກຼິດຈ໌ ບໍ່ເປັນ,” ໂຕເໝັ້ນ ຕອບ.



 “ນົກຫົວຂວານ, ນົກຫົວຂວານ, ເປັນຫຍັງເຈົ້າຄືຮ້ອງສຽງດັງຫຼາຍເເທ້!” ໝານ້ອຍ ເວົ້າຂຶ້ນ. “ນັ້ນບໍ່ແມ່ນສຽງຂອງຂ້ອຍເດີ້. ຂ້ອຍຮ້ອງສຽງດັງກຼິດຈ໌ ບໍ່ໄດ້,” ນົກຫົວຂວານ ຕອບ.



 "ນົກແກງ, ນົກແກງເອີ້ຍ, ພວກເຈົ້າຄືພາກັນຮ້ອງສຽງດັງແທ້!" "ບໍ່ແມ່ນພວກເຮົາ. ພວກເຮົາຮ້ອງອອກສຽງກຼິດຈ໌ ແບບນັ້ນບໍ່ໄດ້," ນົກແກງ ພາກັນຕອບ.



 "ນົກຮໍ່າມິ້ງ, ນົກຮໍ່າມິ້ງ, ພວກເຈົ້າຮ້ອງສຽງດັງຫຼາຍ!" "ບໍ່ແມ່ນພວກເຮົາ. ພວກເຮົາບໍ່ສາມາດຮ້ອງອອກສຽງກຼິດຈ໌ ໄດ້," ນົກຮໍ່າມິ້ງ ພາກັນຕອບ.



 "ລີງນ້ອຍ, ລີງນ້ອຍເອີ້ຍ, ພວກເຈົ້າຄືພາກັນຮ້ອງສຽງດັງແທ້!" ໝານ້ອຍ ເວົ້າຂື້ນ. "ບໍ່ແມ່ນພວກເຮົາ. ແຕ່ ມັນແມ່ນໃຜລະ? ລອງຊອກເບິ່ງ!" ລີງນ້ອຍ ພາກັນຕອບ.



 "ພວກເຮົາແມ່ນແມງຈີ່ນາຍ, ພວກເຮົາແມ່ນແມງຈີ່ນາຍ, ພວກເຮົາເຮັດສຽງດັງ ເຈີ໊ບ ກຼິດຈ໌! ພວກເຮົາມັກຖູປີກຂອງພວກເຮົາພ້ອມກັນ ເພື່ອເຮັດໃຫ້ມີສຽງດັງ ເຈີ໊ບ ກຼິດຈ໌ ໃນຍາມກາງຄືນ."



 ໂອ້! ມັນແມ່ນແມງຈີ່ນາຍ ນັ້ນເອງ!



 ຜົນ​ງານ​ນີ້​​ແມ່ນຖືກ​ສ້າງ​ຂື້ນ​ໂດຍ​ຜ່ານ​ການ​ສະ​ໜັບ​ສະ​ໜູນ​ຈາກ ​All Children Reading: A Grand Challenge for Development (ACR GCD) Founding Partners (United States Agency for International Development [USAID], World Vision, ແລະ Australian Government) ​​ໂດຍການ​ຮ່ວມ​ມືກັບ Global Book Alliance. ເຊິ່ງ​ໄດ້ກະກຽມຈັດທຳ​ໂດຍ The Asia Foundation ແລະ ບໍ່​ຈຳ​ເປັນ​ຕ້ອງ​ສະທ້ອນເຖິງມູມມອງຂອງ​ ACR GCD Founding Partners ຫຼື Global Book Alliance. ການ​ດັດ​ແປງ ຫຼື ການ​ແປ​ຜົນງານ​ດັ່ງກ່າວນີ້ ບໍ່​ຄວນຖືເປັນການ​ແປ ACR GCD ຢ່າງເປັນທາງການ, ແລະ ACR GCD ຈະບໍ່​​ຮັບ​ຜິດ​ຊອບ​ຕໍ່​ກັບເນື້ອ​ໃນ ຫຼື ຂໍ້​ຜິດ​ພາດ​ໃດໆ​ໃນ​ການ​ແປ​​ນີ້.

